
 

 

BASQUE. 

1 X 05. ITZIAR ITUÑO: EUSKAL KULTURAREN 
BOZERAMAILE 

OFF: Bilboko aldirietan. Basauriko langile auzo batean gaude. Obra soinua sartzen da 

mikrofonoetatik, eta taberna bateko atarian emakume batzuk tragoxka bat hartzen ari dira. 

Hona etorri gara, hemen bizi delako atal honetako protagonista, mundu mailan ezagunena 

den euskal aktorea. 

 

ITUÑO: Arte guztiak, zinema, antzerkia, argazkilaritza, musika, pintura, dena izan da beti... 

Beti izan da aitzindari. Aldaketaren aitzindaria. Zergatik gura dut? Nik zein nezesidade daukan 

istorioa kontatzeko? Zer gura dut lortu ba? Aldaketa bat gizartean jendearengan.  

 

OFF: Nire izena Oier Arantzabal da, eta hau BASQUE. da. Etxepare Euskal Institutuaren 

podcast bat, euskal kultura eta sormen garaikideari begirada bat eskaintzen dion saioa. Atal 

bakoitzean gure kultura sortu eta gure kulturan aritzen den pertsona baten etxea edo 

lantokia bisitatuko dugu, berarekin solasean jardun eta elkarrizketa zurekin partekatzeko. 

Gaur, BASQUE.-n: Itziar Ituño. 

 

Kortea: La casa de papel 

 

OIER: Itziar! 

 

ITUÑO: Ni baino lehenago iritsi zara! 

 

OIER: Zure auzokide batzuekin hitz egiten egon naiz.  

 

ITUÑO: Bai! Aiba! 

 

OIER: Esan didate: ‘berandu iritsiko da...’ 

 

ITUÑO: Pixkatxo bat bai... Joe! 

 

OIER: Jajajaja. 

 

ITUÑO: Justu deitu didate eta... Beno, botako dut hau zakarrontzira. Zer nahi duzu egin? 



 

 

 

OIER: Etxera joango gara eta gero egingo dugu ihes... 

 

OFF: Itziar Ituñok bazuen izen bat Euskal Herrian aktore bezala, baina bat-batean ‘La casa de 

papel’ iritsi zen, eta... 

 

ITUÑO: Detonantea izan zen. ‘La casa de papel’, argi eta garbi. 40 urteak pasata, ez duzu 

pentsatzen  horrelakorik gertatu behar zaizunik bizitzan. Esaten duzu: Bueno, ni hemen lasai 

nago, Euskal Herrian antzerkiak egiten, euskarazko pelikulak. Pozik. Eta halako batean sortu 

zen casting hori egiteko aukera. Madrilen. Pereza. Madrileraino. Gainera, serie bat imajinatu. 

Hartzen naute. Hara joan. Uf! 

 

ITUÑO: Baina deitu zidaten eta ondo gelditzeko, joan egingo naiz, kastina egingo dut eta 

seguruenik, aukera pila bat izango da. Eta egin nuen casting-a lasai, ez nuen nahi ni hartzerik, 

eta amaitzean esan zidaten: ‘Ostras! zu zara!’ eta kristoren sustoa hartu nuen.  

 

ITUÑO: Bizitza aldrebestu zitzaidan eta eskatu nien denboratxo bat pentsatzeko, eta hor 

bidali zidaten. Lehenengo kapitulua irakurri nuen. Oso ondo zegoen idatzita. Harrapatu 

ninduen horrek, baina ez zalantza. Eta zer egingo dut nik Madrilen? Eta zer egingo dut nik? 

adin honegaz? Eta Madrilera joatea? Sumatzen nengoen aldaketa handia zetorrela, baina ez 

nekien norainokoa. Azkenean, onartu nuen. Egin genuen seriea. Estreinatu zen Antena3-en. 

Egin zuen  bere ibilbidetxoa, eta hor gelditu zen. Esaten duzu, ‘bai, ya está’. Ibilbide hau 

amaitu da. Baina ez... Seriea saldu zuten, hartu zuen Netflixek eta bonbazo mundiala. 

 

Kortea 

 

ITUÑO: Nik Instagram bat baino ez daukat, eta egin nuen Instagramera argazkiak igotzeko. 

Eta gustatzen zaizkit argazkiak eta besteen argazkiak ikusteko... Horretarako zen. Orduan ez 

zegoen chat-ik, oso sinplea zen, eta nik horixe neukan sare bakarra. Eta halako batean 

uholdea hasi zen. Nik uste dut A3 garaian 1.000 jarraitzaile nituela eta iruditzen zitzaidala bua 

bua, esajeratua! Jende honi zelan erantzungo diot? 1.000 pertsona? Ze pasada. Eta egun 

hartan 1.000, begiratzen nuen eta ostras. 1.000 gehiago. Ordu bat pasa eta beste 1.000 eta 

beste 1.000. Eta hasi zen milaka igotzen. Hiru egunetan 3.000.000 jarraitzaile nituen... 

Kontaktuan ipini ginen gure artean. Baina zer dabil gertatzen? Ursulak: ‘Norbaitek azalduko 

dit  zergatik ditudan 200.000 komentario nire argazkiaren azpian? Zer ari da gertatzen?’. Gure 

artean daukagu WhatsApp talde bat, eta hasi zen jendea idazten. ‘Hau zoramena’. ‘Baina zer 

gertatzen da gero?’ Eta bertan zuzendaria eta gidoilariak daude baita, eta azaldu zuten. 

Netflixen estreinatu da, bonbazo bat izan da, eta orduan denak horrela  gelditu ginen aho 



 

 

bete hortz. Eta Netflixek erabaki zuen hirugarren denboraldia egitea arrakasta ikusita... Eta 

kontratatu gintuen berriro ere. Nik pentsatzen nuen garai baterako baino ez zela izango. 

Total, azkenean, bost bat urte izan dira osora, baina etxetik kanpo tarteka. Eta zoramena. 

Baina, bueno, esperientzia bat, oso fuertea.  

 

OFF: Kapituluaren hasieran entzun dugu Itziar Ituño ezagutzeko  gakoetako bat. Hazten ikusi 

zuen auzoan bizi da, hazten ikusi zuten pertsonekin, lagunez inguratuta. Eta famak fama, 

bertan jarraitzen du.  

 

ITUÑO: Jo, ba hemen, Kalero auzoan hasi nintzen. Bizitza osoa pasatu dut bertan, eta bertan 

daukat joan nintzen eskola, joan nintzen anbulatorioa. Dena. Joaten nintzen mendia, 

Kurrustu dauka izena eta Malmasin apurtxo bat atzerago, eta hortik ibiltzen ginen olgetan 

eta. Eta bertan daukat betiko okindegia, betiko dendak, betiko tabernaria eta betiko jendea. 

Eta hemen hazitakoa naiz. Auzo nahiko erdaldun honetan.  

 

ITUÑO: Usain bat oso markatuta geratu zait. Ez da oso usain ona. Etxe honen atzean dago 

Altos Hornos fabrika izandakoa. Ez dakit zenbatero botatzen zuen horrelako ke ilun bat, eta 

ailegatzen zen usainagatik konturatzen ginen. Ez dakit... Burdin errearen usaina edo, bai, 

kutsadura usain hori. Oso klasikoa zen hori. Hemen batzuetan leihoa zabaldu eta fabrika jada 

hasi da kea botatzen... Eta gogoratzen dut baita euria egiten zuenean belar bustiaren usaina. 

Fabrikaren sirena, ez dakit euskaraz zer esaten den.  

 

OIER: Txirrina  

 

ITUÑO: Hori entzuten zen oso klaru, eta gero eskolara joateko garaiko txirrina gurasoen 

etxetik entzuten zen, eta umeak kalean. Nik gogoratzen dut eskolatik bueltan ba, etxeko 

lanak egin, bokata amak prestatzen zidan... Eta entzuten nuen jada bazeudela auzokoak 

kalean jolasten, eta nik nahi nuen ahalik eta lasterren amaitu jaisteko.  

 

OIER: Ordurako bazenekien artista izan nahi zenuela?  

 

ITUÑO: Ba... Ostra... Galdera ona! Ez dakit noiz konturatu nintzen, baina beti gustatu izan zait 

artisteoa edo mozorroak... Edo jolastea... ‘Egingo dugu. ‘Un, Dos, Tres’!’ Beitu ‘Un Dos, Tres’ 

egiten genuen denon artean. ‘Ba, nik dantzari!’, dantza eta saltseoa, beti gustatu izan zait, 

baina oso lotsatia nintzen ere bai. Ez baneukan konfiantzarik super-lotsati. Orduan oso 

kontraesankorra zen. Ametsetan, bai, nik ikusten nuen nire burua pelikulak egiten, zaldi 

baten gainean. Star Wars. Leia printzesa zen niretzako la bomba! Nire heroia zen! Eta bai, 

imajinatzen nuen hori. Eta baten klasean bota nuen, Andereñoak galdetu zuen: ‘Ea zuek, 



 

 

handitan, Itziar, zuk zer nahi duzu izan?’ eta nik: ‘Aktorea’. Eta klase guztia: ‘Ja-ja- a ja ja’. Eta 

gorri gorri ni. ‘Qué vas a ser actriz, si te pones roja’ eta ni gorri-gorri eta begira. Eta oraindik 

ikusten dut hemen auzoan. 

 

OIER: Pertsona hori? 

 

ITUÑO: Askotan esan diot. 

 

OIER: Zer esan diozu? 

 

ITUÑO: Ze aktore eta, ze, aktore. Ondo gogoratzen zara esaten zenidanean: ‘Jajaja, zer izango 

zara zu aktore!?’ ‘Flipantea da zelako aldaketa eman duzun’. 

 

OIER: Ze ona! zertan, aldatu zaitu famak? 

 

ITUÑO: Ba saiatu naiz gehiegi ez aldatzen seguruenik aldatuko nintzen. Agian mesfidatiagoa 

naiz, orain. Lehen baino gehiago, lehen etortzen zen jendea ez nuen ez epaitzen ez aztertzen. 

Ez nintzen begira gelditzen ea hau... Ez dakit ba... Ea zer pertsona, mota den. Ezagutu egiten 

nuen eta gero iritzi bat osatu. Eta orain... 

 

OIER: Kontuz. 

 

ITUÑO: Bai, ipintzen dut gezia lehenago. Bai. Ze, etorri dira oso pertsona majoak. Eta 

pitzatutako pertsonak ere bai!  

 

OFF: Hankak lurrean, eta sustraiak sakon sartuta ditu Itziar Ituñok. Sare sozialetan milioika 

jarraitzaile izanda ere euskaraz argitaratzen jarraitzen du eta Euskal herriko hainbat 

proiektutan parte hartzen jarraitzen du. 

 

OIER: Jende askok, publiko zabal eta anitz horretan, jende askok Euskal Herria zure bitartez 

deskubrituko zuen.  

 

ITUÑO: Bai eta etorri izan dira askotan. Adibide, bat ipiniko dizut. ‘Franzi’ da alemaniarra, 

Frankfurtekoa, euskara ikasten dabil eta Euskal Herriarekin dago enamoratuta. Eta esaten 

du: ‘Hau da, nire lekua!’ Argentinan ere batzuk Euskaltzaleak Euskal Etxera joan ziren, eman 

zuten izena eta euskara ikasi nahi zutelako. Gero kontaktuan ibili dira nigaz, euskaraz! 

 



 

 

ITUÑO: Horrelako gauzak ederrak dira... Badago Banshika izena duen Indiako neskato bat, 

euskara hutsean egiten didana. Idatzi! Eta ondo gainera! Harrigarria da gazteriak zelako 

erraztasuna duen! Bai, bai, bai! 

  

OIER: Zinemak, zer eman diezaioke kultur komunitate bati? Nortasun kolektibo bati, herri 

bati? 

 

ITUÑO: Zinemak?  ikus entzunezko ekoizpenek? Astindu emozionala! Zeren hunkitzen 

gaituzten istorioek, istorio indartsuek... Hunkitzen garenean zeozer aldatzen da barruan eta  

gero ekin egiten diogu. Orduan, oso boteretsua da kontzientziak aldatzeko ere bai, 

batzuetan. Edo pentsarazteko, sentiarazteko... Beste batzuetan barre egiteko... Ze behar 

handia daukagu. Bada tresna potentea eta haiek badakite. Orduan, segun eta, ze istorio eta 

ze ikuspegitik kontatu gura duzun... Ba, arazoak topatuko dituzu bidean edo erraztasunak... 

  

OIER: Esti Urresolarekin hitz egiten bi, gauza aipatu genituen: ‘Arteak politikoa izan behar du, 

bestela ez da artea’. Eta gero buelta eman genion: ‘Azkura eragin behar du, ez erosoa izan 

behar du, edo bestela ez da artea’.  

 

ITUÑO: Bueno. Badago arte asko. Badago, denbora pasatzeko artea ere bai. Baina ni, benetan 

mugitzen nauena da azkurea ematen duena. Azkurea bihotzean... Edo hunkitzen zaituena. 

Eta normalean arte hori maitasunez betea izaten da, gura dugu zeozer aldatu denon hobe 

beharrez, eta hori maitasuna ez bada. 

 

OIER: Zu mundu mailan asko ibili zarela eta ezagutzen zaituztela? Euskal artea, euskal zinema, 

ezaguna da munduan? 

 

ITUÑO: Ez asko. Hori da egia. Ez asko. Eta, batzuk hasi dira deskubritzen… Gutxi batzuk, 

jarraitzaile ditudanak, hasi dira nik egindako gauzak deskubritzen. Eta gero harago joan dira: 

Ba, igual zeozer publikatu eta bertoko kanta bat, Italiako batek deskubritzea hori eta ‘Ostra, 

ze polita, Zetak flipatuta nago!’. Edo ‘Zea Mays ikaragarria!’. 

 

OIER: Edo Fermin Muguruza.  

 

ITUÑO: Edo Fermin Muguruza! Beno, bera nahiko ezaguna da munduan, ni baino gehiago eta 

lehenagotik. Baina bai, ostra. Leku batzuetan zinean oso jantziak diren pertsona batzuk bai  

topatu ditut munduan, ‘Ostra ‘Loreak’ ikusi dut eta marabilla! Ze marabilla!’ edo ‘Handia’… 

Baina asko falta zaigu.  



 

 

ITUÑO: Egunen batean ez dakit zein izango den gakoa kanpaikada potolo bat botatzeko. Eta 

hemen gaude! Ekoizpen zoragarri bategaz. Eta mundua: ‘Nortzuk dira hauek? Ostra! 

Euskaldunak dira hauek! Eta zer da hori? Irlandarren modukoak, eskoziarren modukoak? Ez 

dakit. Sioux-en modukoak, baina Europan’. Hori falta zaigu.  

 

OIER: Etorriko da.  

 

ITUÑO: Espero dut baietz.  

 

OIER: Eskerrik asko, Itziar.  

 

ITUÑO: Ez horregatik. 

 

BASQUE. Ulu Mediak  Etxepare Euskal Institutuarentzat ekoizten duen podcasta da.  

Oier Aranzabal da proiektuaren zuzendaria eta soinu diseinatzailea. Cristina Tapia Huici da 

ekoizlea. BASQUE. gustatu bazaizu partekatu eta jarrai gaitzazu edozein audio plataformatan. 

Euskal kulturari eta sormenari buruzko istorio gehiago aurkituko dituzu basqueculture.eus 

webgunean eta etxepare.eus-en. 

Eskerrik asko entzutegatik. Hurrengo atalean entzungo dugu elkar! 

 

 

 
 

  

 
 

https://basqueculture.eus/eu
https://www.etxepare.eus/eu

